
«Grandiose! » 
• Nafarroako erregegaiak arbasoen hilobia bisitatu zuen Iruneko katedralean 

«Grandiose, Grandiose» , erre
pikatzen zuen joan den oste
gunean Pierre Dessire La Mo
tte-Messemek, Pedro Lak, Iru
neko katedralaren edertasu
nak kikilduta. Ezer ulertzen ez 
zuten turista alemaniarren ar
tean, kolore biziko ezkutuen 
azpian, klaustro ederraren ar
gilunen artean, erret kapera
ren iluntasunean, eliza zaha
rraren presentzian, gizakia 
mundu honetan deus ez dela 
hondarra baizik ohartu zen 
erregegaia. «Grandiose!». 

Pedro I.a monarka xumea 
da. Monarkatxoa, nolabait 
esateko. Nafarroako koroa be
rreskuratu nahi ote zuen gal
detu ziotenean barre egin 
zuen pixka bat. Gero pentsatu 
zuen bazela garaia familiari 
zegokiona erreibindikatzeko, M IKEL SAIZ 

eta traje alokatua jantzita Na- Pedro I, loreak uzten arbosoen hilobian, Ondoan du Beaumonteko dukea, 

farroatik iritsitakoei agindu 
zien joango zela Irunera, mintzatuko 
zela herriaren aitzinean. Asteazkene-
an iritsi zen, Miarritzetik, Mercedes 
beltz zaharrean. Ostatu hartu zuen 
Albret hotelean eta ostegunean kate
dralera azaldu zen. Berarekin batera 
Beaumonteko dukea -txoferrarena 
ere egiten zuena-, Nizako ondasunen 
administratzailea, itzultzaile librea, 
erret -etxeko idazkaria eta honen amo
na eta izeko. 

Intzidente diplomatikoa 
Bisita ondo hasi zen, harik eta intzi-
dente diplomatikoaren mamuak ten
tsioa jarri zuen arte: katedralean sar
tzeko 500 pezeta ordaindu behar da, 
eta inon ez dago idatzita erregeei bu
ruz ezer. Segiziokoak gelditu egin zi
ren atarian, dudatan, baina Pedro La, 
pauso zeremoniotsu eta sendoz, ba
rruraino sartu zen. Katedralaren mu
seoko zuzendariarekin hitz batzuk 

egin ondoren -batak frantsesez tutik 
ez, besteak gaztelaniaz gutxiago, hitz 
alfer asko eta erreberentzia gehiago: 
agur eta agur- historiaren piSU azpian 
erregegaia emozionatu zen. «Txiki 
sentitzen naiz honen guztiaren aurre
an, umil». 

Gero, Beaumonteko dukeak lagun
duta, hurbildu zen azken nafar erre
geen hilobira, eta arrosa sorta paratu 
zuen hantxe eta otoitz egin zuen pixka 
bat. «Eta Madalena?» galdetu zuen or
duan. «Madalena!?», Blas eta besteek. 
«Ba, hemen ehortzitako azken erregi
na! Hemen behar luke!», berak. Inork 
arrastorik ez eta erregea kontsolatzen 
ahalegindu ziren denak: «Hau guztia 
bero rrena da», eta gisakoak. 

Gero , kanpoan, euria ari zuen. Az
ken Albretek Nafarroatik ihes egiteko 
erabili zuen bidea ikustera zihoazela-
rik, Navarreriatik barna, «eta Madale
na?» entzun genion, triste samar, us
tez. 

• Eskola-ume nafarrak 
diputatu 
Hirugarren urtez jarraian, 
DBHko lehen mailako ikas
leek bete zituzten atzo Nafa
rroako Parlamentuko eser
lekuak. Lola Eguren legebil
tzarreko lehendakariak zu
zenduta' ezohiko batzarra 
egin zuten gizartearen egoe
raz, eta demokrazia hobetu, 
elkartasuna sustatu eta 
bazterketa eragozteko pro
posamenak onartu zituzten. 
Zintzo bete zuten diputatu 
jaun-andereen lana. 

• Gero eta monje 
kontenplaziozko gutxiago 
Leireko monje kontenpla
ziozkoak gero eta adindua
goak daude, eta aspaldi da 
gazterik ez zaiela biltzen ko
munitatera. Hori dela eta, 
beldur dira gutxi barru ez 
ote duten monasterioa itxi 
beharko. Hala adierazi zuen 
atzo Luis Maria Perez leire
ko abadeak, kongregazioko 
beste arduradun batzuekin 
egindako agerraldian. Gaz
teek gaur egun duten egon
gaiztasun psikikoari egotzi 
diote arazoa, horrek haien 
bizitza Jainkoari emateko 
ezgai bihurtzen dituelako. 

• Langabetuek hobeto 
jaten omen dute 
Bai, hala omen: lanik gabe 
daudenek hobeto jaten dute 
lana dutenek baino. Espai
niako Nutrizio Fundazioko 
lehendakariak esan du, diru 
gutxiago dutenez, «ogi eta 
dilista gehiago, arrain koi
pedun gehiago eta legatz 
gutxiago» jaten dutela lan
gabetuek, eta, beraz, hobeto 
elikaturik daudela. 


